
� KLOTEN

Inuagurà la nova baselgia
(anr) Dumengia passada è la nova baselgia
sin laplazza aviatica aKlotenvegnida inau
gurada.Quai è succedì en il romdad in ser
vetsch divin interreligius tras ils responsa
bels per la pastoraziun a la plazza aviatica.
Preschents eran era represchentants dad
omaduasbaselgias chantunalas.Quella ba
selgia – auters discurran da chapella – sa
chatta a l’access tar la terrassa. Ella haja gia

carmalà las davosas emnas numerus visita
ders. Blers hajan envidà cun lur uffants ina
chandaila.

En la chapella datti spazis permeditar e
discurrer cun ils incaricads pastorals. Las
duas baselgias chantunalas, la catolica e
l’evangelica, han impundì per quest sanc
tuari da devoziun emeditaziunmintgamai
175000 francs.

www.rtr.ch al puls dal Grischun

RADIO

14.03 NOSS CHORS (rep.)

Tag5 a capella – pitschnas furmaziuns
I na dovra betg adina instruments per ac-
cumpagnar il chant. Quai demussan
las gruppas dad a capella. Nus preschen-
tain oz la nova gruppa da capella «Tag5»
e nizzegian la chaschun per prender
nauadora insaquants stgazis da pitschnas
furmaziuns. Ils11danovemberpreschen-
tan «Tag5» lur albumda debut «Männer».
Quella chaschun prendan «Noss chors»

oz e preschentan chanzuns da pitschnas
furmaziuns. Els demussan ch’era paucs
pon cuvrir in vast spectrum musical.
Redacziun: Gion Dominic Pohle

dapli sin www.rtr.ch

19.00 L’INSTRUMENTALA

Tuns en la colur da l’atun

Atun – la natira sa transfurma en bleras
colurs, l’aria vegn fina e clera, i dat ina
glisch unica ed ils culms portan magari
schizunt ina cuverta alva. Per ils ins il pli
bel temp da l’onn, per ils auters il temp
per prender cumià da la stad. Era en la
musica survegn l’atun in vestgì tut aparti
e different. Ins senta l’aria fina e loma
en melodias partentas e ventiraivlas. Da
l’autra vart as sviluppescha la musica
magari en ina direcziun pensiva, quasi
trista emelancolica. Ils tuns e suns descri-
van bain ils fenomens da la natira che sa
calma ed sa metta plaunet a ruaus. Tadlai
«L’instrumentala»daquesta saira, serrai ils
egls e surlaschai a vossa fantasia da far ils
maletgs atunils tar la bella musica.
Redacziun: Flavio Tuor

20.03 PROFIL (rep.)

Claudia ed Ignaz Arpagaus – velos,
velos, velos
Lur amur e lur vita han da far cun velos. En
il Club da velos Surselva è lur amur naschida
e creschida.

L’ir cun velo collia els. Ignaz Arpagaus
(47) è in dals trenaders dal Club da velos
Surselva. El vala sco in capavel trena-
der e perfin Nino Schurter di, che Ignaz
haja chapì da fascinar el sco buob per il
sport da velos. Claudia Arpagaus (35) è
ina ciclista che va cun velo da cursa. La fa-
miglia Arpagaus occupa uschia gist pliras
spartas dal sport da velos. En il «Profil»
raquintan els da lur amur per quest sport.
Redacziun: Linus Livers

TELEVISIUN

8.30 CUNTRASTS SIN SRF INFO (rep.)

«A l’entschatta era il pled»
En il center dals Dis da litteratura a Domat
stat onn per onn il pled – il pled scrit, il pled
rumantsch.
Ils «Cuntrasts» prendan propi per il pled
la tematica e mettan l’entira emissiun –
moderada davent da Domat dad Anna
Serarda Campell – sut il chavazzin biblic
«a l’entschatta era il pled». Purtretads ve-
gnan tranter auter Arnold Spescha e
Gianna Olinda Cadonau, acrobats da

pleds e prelecturs als Dis da litteratura.
Purtretads vegnan però era dus reveren-

das ladins che pregian regularmain il pled
daDieu,ChatrinaGaudenz aTuritg e Jon
Janett a Scuol. En ils Stadis Unids è vegnì
cumbattì cun pleds main biblics per il
presidi american. Ils Cuntrasts han per-
quai visità Rumantschas e Rumantschs
che vivan en il pajais da Trump eClinton,
per guardar tge ch’i manegian da quest
cumbat u cabaret da pleds.
(Ulteriuras repetiziuns a las 9.30 e las 12.45
sin SRF info)

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777
(repetiziun sin SRF info tranter las 18.00
e las 22.00)

RADIO RUMANTSCH
06.00 Mintg’ura Novitads
06.06 Actual la damaun
06.40 Impuls
06.50 Revista da medias/Meteo
07.06 Actual la damaun
07.40 Kikeri6
07.50 Revista da medias/Meteo
08.06 Actual la damaun
08.40 Il chavazzin dal di
09.03 La cuppina
09.15 Chalender
09.30 Ina chanzun – in’istoria
09.45 Tge chaussas
10.15 Tips, trics e tacs – cifra
11.03 Actual da mezdi
11.15 Co e cum
11.30 Novitads
11.45 Total local
12.06 Actual da mezdi
12.15 Cumpact da mezdi
12.30 SRF Rendez–vous
13.00 Las gratulaziuns
14.03 Rep. Noss Chors
15.03 Musica
16.03 Semperverds / Top 3
16.30 Program da kino
16.50 Prevista Telesguard
17.06 Actual la saira
17.30 Sport
17.50 Meteo
18.06 Cumpact – survista dal di
18.15 SRF Echo der Zeit
19.00 L’instrumentala
20.03 Rep. Profil
21.03 Musica
22.03 Musica
23.03 Grischun sonor

� GIUSTIA E SEGIREZZA

Reto Crameri –
nov president

(cp) La cumis
siun per giustia e
segirezza dal
cussegl grond ha
in nov parsura:
deputà Reto Cra-
meri (pcd/Sura
va). El è succes
sur da deputà
Alessandro Della
Vedova (pcd/Po
schiavo). La mi
dada da presidi succeda mintgamai
suenter dus onns.

Per il parsura partent, Alessandro
della Vedova, president communal da
Poschiavo, è la segirezza adina stada da
gronda impurtanza. I dovria persuen
ter er ina legislaziun effizienta. Sut ses
presidi èn diversas impurtantas leschas
vegnidas decretadas. Quant engaschà
ch’el è stà mussa la novissima incarica
dal Departament chantunal per giu
stia, segirezza e sanadad pertutgant ils
fugitivs. El ha gì diversas sesidas cun il
prefect da Sondrio ed il cumandant da
la polizia en Valtlina. L’intenziun è sta
da da rinforzar la collavuraziun trans
cunfinala cun la Lumbardia concernent
la segirezza. Quai ha funcziunà il davos
temp, sco quai ch’ils fatgs demussan.

Il nov president da quella cumis
siun, il giuven advocat da Surava, Reto
Crameri, sa legra da la nova incarica e
sa senta onurà d’astgar presidiar questa
cumissiun permanenta dal cussegl
grond. En il center stat era per el la se
girezza. Il basegn persuenter è sa midà
fitg suenter ils acts da terrur en l’Euro
pa e las undas da migraziun ord l’Afri
ca ed il ProximOrient. La Svizra, e spe
zialmain il Grischun, valan sco ils pli
segirs pajais. Igl è perquai da sa dar tut
ta fadia che quai restia uschia. Crame
ri vegn perquai a cuntinuar cun quai
sco Della Vedova ha instradà e realisà.

